
 

 
 

 

 

Cov hluav taws uas txuam-haus luam yeeb 
tsim pua pua qhov kev tuag, txhiab txhiab 
qhov kev raug mob thiab roob roob 
(millions) nyiaj duaslas hauv cov khoom uas 
ploj hauv peb lub tebchaw txhua xyoo. 

Kev kawm los ntawm Cov Tswj Tegnum 
Hluav Taws hauv Tebchaw U.S. (U.S. Fire 
Administration) qhia pom tias tshaj li ib nrab 
ntawm cov uas tuag hauv hluav taws vim 
haus dej cawv tsis feeb meej tau tshwm los 
ntawm cov hluav taws uas tsis saib xyuas kev 
haus luam yeeb zoo. Hauv Minnesota, txoj 
kev tsis saib xyuas kev haus luam yeeb zoo 
lav txog 34 feem pua ntawm cov kev tuag los 
ntawm hluav taws hauv tibneeg cov tsev 
nyob.  

Minnesota yuav tsum kom cov neeg raug 
phais ntawm txhua qhov kev tuag uas muaj 
hluav taws seb yog vim li cas. Hauv ib qho 
kev kawm ua thaum 2003 txog 2006, muaj 
255 qhov kev tuag tsim los ntawm hluav 
taws; tawm ntawm cov no, 30 feem pua tau 
nrhiav tau hauv lawv cov ntshav dej cawv 
nyhav heev. Ntawm pab no, 64 feem pua 
ntawm cov hluav taws yog txuam-kev haus 
luam yeeb. 

 

www.ci.minneapolis.mn.us/fire 

IIbb  qqhhoovv  kkeevv  

pphheeeejj  mmoooo  ssiiaabb  

NIM LOJ NPAUM CAS NAJ? 
Sib tov qhov siv dej cawv lossis lwm yam 
tshuaj nrog kev haus luam yeeb muaj feem 
ntau los chiv ib qho hluav taws thiab thaum 
ntawd qhov uas yuav ntes tau, txo tau, thiab 
khiav tawm ntawm qhov hluav taws. 

 
KUV UA TAU DABTSI? 
Ib qho uas yuav tau ua yog yuav tau paub 
meej txog cov kev phem ntawm hluav taws 
uas txuam rau kev siv dej cawv thiab luam 
yeeb. Tsim, caum, thiab coj cov kev cai teeb 
cia uas yuav tiv thaiv koj tsev neeg thiab koj 
tus kheej. Teeb ib tus qauv zoo rau lwm tus. 

 
KEV CEEVFAJ THAUM POVTSEG 
Kev tsis saib xyuas zoo thaum povtsev tej 
khoom luam yeeb thiab cov luam yeeb yog 
thawj yam uas tsim kev tuag ntawm cov 
hluav taws hauv cov tsev tibneeg nyob 
tebchaw United States. Raws li Cov Tswj 
Kev Tiv Thaiv Hluav Taws hauv Tebchaw 
(National Fire Protection Association), kwv 
yees li ntawm 250,000 cov hluav taws hauv 
tsev txhua xyoo yog tshwm sim los ntawm 
qhov tsis saib xyuas zoo txog kev povtseg 
cov luam yeeb lossis lwm yam khoom luam 
yeeb. Ze li 2,000 tus neeg tau tag lawv 
txojsia vim cov hluav taws no. 

Cov tais cug tshauv luam yeeb loj thiab tob, 
yog hom muaj kev ruaj ntseg tshaj vim muaj 

qhov tsawg ntawm kev pheej mhoo uas luam 
yeeb yuav poob tawm thiab chiv tau ua 
hluav taws.  

Txawm yog thaum ib tug luam yeeb zoo li 
twb tuag lawm, tseem muaj qhov feem tias 
tej zaum nws tseem maj mam kuj. Thaum 
koj hliv tawm povtsev cov tshauv hauv ib 
lub tais rau tshauv luam yeeb, hliv tawm rau 
hauv ib lub poom kas fes uas tag lawm thiab 
muab lub hau tsi dim pa rov qab tso rau. 
Tom qab 24 teev nrog txoj kev tso siab 
lawm koj mam li muab tso rau hauv lub 
thoob seem txeej (trash). 

Ua ntej koj tawm ntawm chav uas tibneeg 
twb tau haus luam yeeb lawm, Xyuas hauv 
qab tej rooj zaum. Xyuas tej hluav ncaig, tw 
luam yeeb lossis cov pas zes hluav taws. 
Xyuas kom meej tias tej ntawd tsis kub thiab 
ncho pa yam tsis muaj nplaim taws thiab 
muab tshem tamsim ntawv.  

 

 

 

 

COV KEV CEEV FAJ TXOG KEV 
RUAJ NTSEG 
Tsis txhob haus luam yeeb hauv lub txaj pw 
ib zaug li. Txawm tibneeg uas tsis xws li 
nkees los kuj tsaug zog taus. Yog koj xav 
tias koj yuav tswm xeev yog lub txaj txais 
hluav taws, koj TUAG tsi yog lawm. Qhov 
pa roj lom los ntawm kev kub lub txaj pw 
yuav ua rau koj tsaug zog tob heev — tej 
zaum tsaug zog mus ibtxhis.  

Pab tiv thaiv cov neeg haus luam yeeb uas 
nws pab tsis tau nws tus kheej. Thaum ib tug 
neeg tsab peevxwm lub zog tsis muaj lawm, 
muaj feem ntau rau qhov khaub ncaws zes 
hluav taws los ntawm tus luam yeeb. Saib 
ntsoov cov neeg laus kom zoo thiab cov 
neeg muaj kev tsis taus uas haus luam yeeb, 
xyuas kom lawv caum cov kev ceev faj txog 
kev ruaj ntseg. 

 

 

 

 

Khaws cov khoom zes hluav taws kom deb 
ntawm cov menyuam. Cov pas zes hluav 
taws thiab cov ntais yog cuabyeej rau cov 
laus xwb. Khaws pas zes hluav taws thiab 
cov ntais zes luam yeeb kom siab rau qhov 
chaw uas menyuam yau ncav tsis cuag tej 
ntawd. Qhia cov menyuam kom muab cov 
pas zes hluav taws lossis cov ntais lawv 
nrhiav tau rau cov neeg laus muaj hnoob 
nyoog. 

TIV THAIV KOJ TSEV NEEG 
Nruab cov tswb ceeb toom pa hluav taws rau 
txhua theem ntawm koj lub tsev thiab sab 
nraud txhua thaj tsam ntawm cov chav pw. 

Npaj lub tswvyim thiab xyaum qhov khiav 
tawm ntawm lub tsev. Nco ntsoov tias 
menyuam yau tej zaum yuav tsis tsim rau 
qhov nrov ntawm lub tswb ceeb toom pa 
hluav taws. Xyuas kom meej tias koj lub 
tswvyim kom muaj kev ncav cuag koj cov 
menyuam thaum sij hawm muaj hluav  
taws kub. 

Hauv Minnesota, kev haus 
luam yeeb yam tsis xyuam xim 
yog 25 feem pua ntawm txhua 

qhov kev tuag thaum muaj 
hluav taws thiab 34 feem pua 
ntawm cov tuag yog thaum 
muaj hluav taws hauv tsev.  


